



Кушымта
Ана теле һәм әдәбияты укытучыларының
Бөтенроссия күләмендә үткәрелә торган «Туган тел» мастер-класс бәйгесе

НИГЕЗЛӘМӘСЕ

Ана теле һәм әдәбияты укытучыларының Бөтенроссия күләмендә үткәрелә торган «Туган тел» мастер-класс бәйгесе Татарстан Республикасы мәгариф һәм фән министрлыгы тарафыннан «2014-2020 елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы Дәүләт программасы»н гамәлгә ашыру максатында үткәрелә.

1. Гомуми нигезләмә

1.1. Бөтенроссия күләмендә үткәрелә торган «Туган тел» мастер-класс бәйгесе (алга таба – Бәйге) укытучыларның җәмгыятьтәге абруен күтәрү, аларның һөнәри осталык үрнәкләрен һәм алдынгы эш тәҗрибәсен тарату максатында үткәрелә.

Бәйге туган телдә үткәрелә һәм җибәрелгән барлык материаллар Татарстан Республикасының дәүләт телләрендә яки туган телдә тәкъдим ителә.

1.2. Бәйгедә Татарстан Республикасы урта гомуми белем бирү оешмаларының  татар, рус, башкорт, мари, мордва, удмурт, чуваш теле һәм иврит укытучылары һәм Россия Федерациясе төбәкләре урта гомуми белем бирү оешмаларының татар теле һәм әдәбияты укытучылары катнаша.
1.3. Бәйгенең бурычлары:
– иҗади эшләүче укытучыларны барлау һәм аларның хезмәтләрен бәяләү;

·  ана теле һәм әдәбияты укытучысының педагогик эшчәнлеген активлаштыру;

·  ана теле һәм әдәбиятын укытуда заманча технологияләрне куллану осталыгын үстерү.

2. Бәйгене үткәрү тәртибе

Бәйге 3 этапта үтә:
1 нче этап (2015 нче елның 6 нчы мартына кадәр) – муниципаль этап.
Бәйгенең беренче этабында Татарстан Республикасының урта гомуми белем бирү оешмаларының татар, рус, башкорт, мари, мордва, рус, удмурт, чуваш теле һәм иврит укытучылары катнаша. Муниципаль этап нәтиҗәләре буенча һәр муниципаль берәмлектә татар, рус, башкорт, мари, мордва, удмурт, чуваш теле һәм иврит укытучылары арасында аерым җиңүчеләр билгеләнә. 
Россия Федерациясе төбәкләреннән 1 татар теле һәм әдәбияты укытучысы тәкъдим ителә.
2 нче этап – читтән торып катнашу этабы. 

1 нче этапта җиңү яулаган укытучылар, Бәйгенең 2 нче этабында катнашу өчен, оештыру комитетына түбәндәге материалларны тәкъдим итәләр: 
– шәһәр (район) мәгариф идарәсеннән (бүлегеннән) бәйгедә катнашу өчен заявка;

– Бөйгедә катнашучы укытучының шәхси гаризасы, үзе турындагы персональ мәгълүматны эшкәртергә язмача рөхсәте;

– укытучының соңгы 3 ел эчендәге педагогик эшчәнлегенә шәһәр (район) мәгариф идарәсе (бүлеге) тарафыннан бирелгән бәяләмә (күләме 1-2 биттән артмаска тиеш);
– «Минем педагогик осталыгым» темасына эссе (күләме 3 биттән артмаска тиеш); 
– укытучының портфолиосы (фотосурәт, оригиналь 2 дәрес эшкәртмәсе, мәкаләләр, тәрбия эше материаллары күчермәсе, расланган авторлык программалары, укыту-методик комплектлары, дәреслекләр, һөнәри бәйгеләрдәге, сәләтле укучылар белән эштәге нәтиҗәлелекне раслаучы дипломнар (1-3 урыннар);

– туган тел яки әдәбият буенча мастер-класс фрагменты (дәвамлылыгы 10 минуттан артмаска тиеш);

– «Туган җирем, мәктәбем, һөнәри эшчәнлегем» дигән темага видеоролик яки презентация (дәвамлылыгы 5 минуттан артмаска тиеш).

Шәһәр (район) мәгариф идарәсе (бүлегеннән) бәйгедә катнашу өчен заявка һәм Бәйгедә катнашучы укытучыга бәяләмә Татарстан Республикасы мәгариф һәм фән министрлыгына 2015 елның 10 мартына кадәр тапшырыла. 

Эссе, укытучының портфолиосы, мастер-класс фрагменты, «Туган җирем, мәктәбем, һөнәри эшчәнлегем» дигән темага видеоролик яки презентация Материаллар Бәйгедә катнашучы укытучы эшләгән мәктәп сайтына яки укытучының шәхси сайтына урнаштырыла һәм аларга сылтамалар заявкада күрсәтелә. 
Тәкъдим ителгән материаллар жюри тарафыннан тикшерелә, иң күп балл җыйган татар, рус, башкорт, мари, мордва, удмурт, чуваш теле һәм иврит укытучылары сайлап алына. 2015 нче елның 21 нче мартына кадәр 3 нче этапка чакыру җибәрелә.
3 нче этап – ана теле һәм әдәбияты укытучыларының Бөтенроссия күләмендә үткәрелә торган «Туган тел» мастер-класс бәйгесенең йомгаклау этабы.

Читтән торып катнашу этабы нәтиҗәләре буенча чакырылган туган тел укытучылары катнаша. Бәйгене үткәрү вакыты чакыру хатында күрсәтелә.

3 нче этапта түбәндәге биремнәр башкарыла:
– сәхнәдә милли костюм тәкъдим итү (дәвамлылыгы  3 минуттан артмаска тиеш);
– мастер-класс үткәрү (белем бирү методларын, технологияләрен һ.б. тәкъдим итү һ.б.). Мастер-классның дәвамлылыгы 10 минуттан артмаска тиеш. Анализлау һәм жюри сорауларына җавап бирү өчен 5 минут вакыт бирелә. 

Татарстан Республикасының дәүләт телләре (татар һәм рус теле) укытучылары мастер-классны бәйгедә катнашучылар белән үткәрә. Башкорт, мари, мордва, рус, удмурт, иврит, чуваш теле укытучылары мастер-классны видеоязмада тәкъдим итә.
3. Бәйгегә йомгак ясау

Һәр этапта комиссия билгеләнгән критерийлар буенча бәяли һәм нәтиҗәләр беркетмәдә гомумиләштерелә.








Бәйгедә иң күп балл җыйган укытучыга абсолют җиңүче дип таныла. Бәйге нәтиҗәләре буенча I, II, III дәрәҗәле дипломнар һәм түбәндәге номинацияләр буенча җиңүчеләр билгеләнә:

– «Белем бирү процессында заманча технологияләрне иң оста файдаланучы»;

– «Иң яхшы визит карточкасы авторы»;

– «Иң яхшы эссе авторы»;

– «Иң күркәм милли костюм иясе»;

– «Укытучылар остазы»;

–  «Өметле киләчәк».

Жюри карары нигезендә өстәмә номинация дә билгеләнергә мөмкин.

Бәйгедә катнашкан барлык укытучыларга да катнашучы сертификаты тапшырыла. Бәйгенең җиңүчесе һәм призерлары 2015 нче елның апрель аенда «Туган тел форумында» бүләкләнә.
4. Оештыру комитеты турында мәгълүмат

Оештыру комитеты бәйгене үткәрү тәртибен, формасын, урынын, вакытын, бәйге биремнәрен бәяләү критерийларын билгели.
Татарстан Республикасы мәгариф һәм фән министрлыгына тапшырылган материаллар кире кайтарылмый.
Бәйгенең барышы һәм йомгаклары массакүләм матбугат чараларында яктыртыла.
Бәйге турында өстәмә мәгълүматны түбәндәге телефоннар буенча белергә мөмкин: 8(843)294-95-10, 8(843)294-95-09 – Татарстан Республикасы мәгариф һәм фән министрлыгының милли мәгариф бүлеге.

Оештыру комитетының адресы – Казан шәһәре, Кремль урамы, 9 нчы йорт, 225 нче кабинет.

Заявка үрнәге:
	Район (шәһәр), регион
	Белем бирү оешмасының юридик исеме, адресы, телефоны
	Укытучының фамилиясе, исеме, әтисенең исеме, телефоны
	Укытучы турында мәгълүмат (вазифасы, квалификацион категориясе, гомуми эш стажы, соңгы эш урынындагы стажы)
	Мәктәп сайтына (шәхси сайтка) урнаштырылган материалларга сылтама

	
	
	
	
	


